ANTON TEUMA

ISQOF TA’ GHAWDEX

AE 60/2026

Ittra tal-Isqof lin-nies li joqoghdu fit-territorju tar-rahal tal-Ghasri
“U wagqt li kien fuq il-mejda maghhom” (Lq 24:30)
Gheziez huti membri ta’ din il-Parro¢¢a ddedikata lill-Ewkaristija,

Permezz ta’ din 1-Ittra nixtieq nidhol fil-familja taghkom biex nghidilkom li intom ilkoll
importanti hafna ghal Gest, ghalija u ghall-Knisja f’Ghawdex.

Is-sena l-ohra ezatt, fix-xahar ta’ Mejju 2025, kont gejt inzur il-Parro¢¢a ghaziza taghkom
biex niltaga’ maghkom. Kelli I-okkazjoni li ninduna aktar bir-rigali sbieh li I-Mulej ghogbu
jaghtikom minkejja ¢-¢okon, kif ukoll nara fejn tistghu tilgghu b’mod aktar shih dak li 1-Mulej
jixtieq ikompli jaghtikom.

Indunajt li hafna nies mill-Parro¢ca jiehdu sehem fic-celebrazzjoni tal-quddiesa tal-
Hadd, u wkoll dik ta’ kuljum! Kont maghkom fil-quddies kollu tal-Hadd u anki xi drabi matul
il-gimgha. Hadt gost niehu sehem fl-Ewkaristija 1i kienet dejjem ippreparata sew, kemm miz-
zewg sacerdoti li jservukom u kemm mil-lajéi letturi, kanturi u animaturi. Il-grupp numeruz
tal-abbatini subien u bniet jimpenja ruhu sew biex i¢-celebrazzjonijiet ikunu kif jixraq. Hi haga
sabiha wkoll li spiss uhud minnkom kontu taghmlu z-zjara lil Gest Ewkaristija fil-kappella
tieghu. Kienet esperjenza tassew sabiha l-adorazzjoni ghall-persuni ta’ lingwi barranin li jghixu
fostna. L-Ewkaristija hija tassew i¢-Centru tal-Parrocca ghaziza taghkom.

Hija grazzja li fir-rahal taghkom ghandkom katekisti ddedikati. Minkejja n-numru zghir
tat-tfal, dawn jaghmlu I-hila kollha taghhom biex jghaddulhom it-taghlim ta’ Gesti u jghinuhom
jaghmlu esperjenza ta’ Knisja. Kwazi t-tfal u l-istudenti kollha jattendu ghall-quddiesa tal-
Hadd. Dawn it-tfal ikunu prezenti wkoll ghall-quddiesa tal-Hadd flimkien mal-familji
taghhom. Mhux l-istess jigri mill-adolexxenti u miz-zghazagh. Hafna minnhom imorru Malta
ghall-istudju jew xoghol, u spiss jinqatghu mill-Parro¢¢a. Ghalhekk ta’ min jirrifletti x’jista’
jsir biex aktar zghazagh jibqghu f’kuntatt mal-Parrocca.

Kull Nisrani adult huwa msejjah biex mhux biss jiehu sehem fl-Ewkaristija imma wkoll
ikompli 1-formazzjoni Nisranija tieghu. Nifhem li llum kulhadd huwa mhabbat u ghandu
x’jaghmel, u nithem li kulhadd jibza’ minn impenn ta’ laqgha fil-gimgha. Ghalhekk hi haga
tassew ta’ min ifahharha li fil-Parro¢éa taghkom hemm il-grupp tal-koppji mizzewga. Kienet
laggha sabiha hafna li fiha tkellimna dwar id-diffikultajiet 1i tiltaqghu maghhom illum bhala
familja.

Hafna nies mir-rahal ghaziz taghkom jaghmlu volontarjat fir-rahal u fil-Parro¢¢a. Hemm
diversi li jghinu lill-Kappillan biex il-knisja tinzamm kif jixraq, dawk li jnaddfu u dawk li
jarmaw fil-knisja ghall-festi ta’ matul is-sena. Hemm voluntiera ohra li jghinu fit-thejjija tal-
armar u fit-thejjija tal-Festa. Hija haga tassew sabiha li tinstab ghajnuna lill-Kappillan fit-

thejjija ta’ kuljum tal-knisja. Ma nistax ma nghidx grazzi kbira lil dan il-grupp ta’ nies li
jaghmlu hilithom ghall-ahjar tar-rahal tal-Ghasri u ghall-ahjar tal-Parro¢éa ta’ Gesu Salvatur.

Imbaghad hemm dawk li huma attenti ghall-persuni li fir-rahal taghkom ghandhom
bzonnijiet partikolari. Hija tassew esperjenza sabiha I-laqgha formattiva u so¢jali li ssir darba
fix-xahar ghal dawk il-persuni li huma anzjani u li jghixu wahedhom. Hu mod konkret u sabih
ta’ kif nghixu 1-Ewkaristija fil-qadi tal-imwejjed.

I[1-Mulej ikompli jsebbah lill-Parro¢ca taghkom b’hafna doni. I1-Mulej ibierek ix-xewqa
u l-impenn taghkom li tkomplu tahdmu biex iggibu ’1 quddiem l-istrutturi tal-Parro¢c¢a taghkom
bhalma huma 1-Knisja parrokkjali, i¢-Cimiterju u ¢-Centru Parrokkjali.

Moghtija mill-Kurja tal-Isqof,
illum, 1 ta’ Mejju,
Tifkira ta’ San Guzepp Haddiem

